
O proximo Beato
Alvaro del Portillo e
Vigo

Con motivo da exposicion sobre
D. Alvaro que terd lugar en Vigo
do 24 de xufio ao 9 de xullo,
publicamos un artigo sobre a
relacion do futuro beato Alvaro
coa cidade olivica

27-05-2014

Alvaro del Portillo acompafiou
habitualmente a san Xosemaria
Escriva nas viaxes, tamén nos que
fixo a Vigo e Tui nos anos 1945 (en



febreiro, marzo e setembro), 1947,
1948, 1953 e 1961 (1). Niso influiu
moito a estreita amizade que san
Xosemaria tivo desde os seus tempos
de estudante na universidade de
Zaragoza con frei Xosé Lopez Ortiz,
ao que cofeceu ali en xufio de 1924.
Frei Xosé, mais tarde, foi catedratico
de Historia Xeral do Dereito Espafiol
e membro do tribunal da tese
doutoral en Dereito que san
Xosemaria defendeu en Madrid.
Posteriormente foi bispo de Tui-Vigo
durante 25 anos (1944 a 1969). San
Xosemaria e el tiveron un trato
continuado de mais de 50 anos (2).

Un vigués, don Leopoldo Eijo e Garay,
bispo de Madrid-Alcald, ordenou en
Madrid o 25 de xufio de 1944 ao tres
primeiros sacerdotes do Opus Deli,
entre eles a don Alvaro. Con
anterioridade, D. Leopoldo, sabedor
do seu desexo de ser sacerdote e
tendo en conta que era enxerieiro de
camifios, titulacion naqueles anos de



moito prestixio en Espafia, e doutor
en Historia, dixéralle: Alvaro, dasche
conta de que vas perder
personalidade? Agora es un
enxefeiro prestixioso, e despois vas
ser un cura mais. Ao que o proximo
beato respondeu, con toda sinxeleza
e xenerosidade: Sefor bispo, a
personalidade hai moitos anos que
lla regalei a Xesucristo (3).

Ano 1945

Alvaro del Portillo chegou a Tui o 2
de febreiro de 1945 acompaifiando a
san Xosemaria, para visitar ao bispo
Lopez Ortiz e para facer con el unha
viaxe pastoral a Coimbra, Fatima e
Lisboa. Nesas datas, vivia en Tui sor
Lucia, a principal vidente de Fatima.
O bispo, que cofiecia ben ao
Fundador do Opus Dei e o0 seu gran
amor a nosa Sefora, preguntoulle se
lle gustaria falar con ela. "Teria unha
gran alegria” foi a resposta esperada
(4). Don Alvaro lembrou sempre con



gratitude este encontro de san
Xosemaria con sor Lucia e outros
posteriores. Sor Lucia, desexaba que
0 Opus Dei puidese traballar
apostolicamente en Portugal e dado
que nin don Alvaro nin san
Xosemaria levaban pasaporte, sor
Lucia ofreceuse para mediar na
consecucion dun pase de fronteira
que lles facilitase o acceso 4 nacion
vecifia. A esa viaxe acomparioulles
don Eliodoro Gil Ribeira, secretario
do bispo Lopez Ortiz desde 1944. Don
Eliodoro tifia amizade, desde facia
anos, con san Xosemaria e con
Alvaro del Portillo. De Tui foron a
Coimbra, onde estiveron co bispo de
ali, don Antonio Antunes, que estaba
enfermo. Logo seguiron a Fatima,
onde rezaron ante a Virxe e visitaron
ao bispo de Leiria que lles ensinou o0s
cadernos orixinais de sor Lucia. Mais
tarde, en Lisboa, estiveron co cardeal
patriarca Cerejeira: unha ocasion
para darlle a cofiecer o Opus Dei. O
cardeal deu pronto a sua



conformidade e Portugal foi o
primeiro pais en que se establecian
centros da Obra despois de Esparia
(5). Na contorna dos dias desa viaxe a
Portugal, don Eliodoro convidou a
comer a san Xosemaria e a don
Alvaro no restaurante La Cueva
proximo ao porto de Vigo (6).

Antes de pasar un ano desde a sua
ordenacion, o proximo beato vifio a
Vigo para dirixir un curso de retiro
espiritual, do 24 ao 29 de marzo de
1945, organizado polo consello
diocesano da Accion Catdlica na sede
das Carmelitas da Caridade, na
capela antiga do colexio, que daba &
rua Xeral Aranda (hoxe rua Pii
Margall). Durante eses dias aloxouse
no Hotel Aguila. Consérvanse
recordos dese curso de retiro (7).
Quen tiveron ocasion de asistir,
escoitarlle e quiza pedirlle consello,
lembran vivamente o impacto que
nas suas almas produciu a sua
predicacion, a sua atencion, a sua



dedicacion e a sua mirada atenta e
afectuosa. Por exemplo, sor Teresa
Margarita, carmelita descalza,
superiora do convento de Sabaris
desde 1961 até agora -salvo un
periodo de 3 anos- lembraba
daqueles dias: "Desde o primeiro
momento impresionoume o seu
porte distinguido, e 0 seu
recollemento e a sua profunda
humildade que destacaba moito, e a
sua sinxeleza; era & vez moi amable e
acolledor; atendia con bondade" (8).
Xavier Medina Bayo, na sua biografia
sobre o proximo beato achega os
testemufios das irmas Ramona e
Milagres Sanjurjo Aranaz (9) e
engade: "Don Alvaro predicaba a
persoas de todo tipo, manifestando
sempre unha total disporiibilidade
(10). Quen tratou algunha vez a don
Alvaro lembrara sempre o seu
aspecto riseiro e bondadoso, a
serenidade e a amabilidade en
persoa. A sua mirada limpida, azul
transparente, profunda, intelixente,



atenta... Unha mirada que xamais se
esquece e sempre nos fara ben,
porque nos dara paz..." (11).

Non é de estrafiar que o predicador
daquel curso de retiro espiritual
celebrado en Vigo e do que sairian
vocacions para o Opus Dei e para
comunidades relixiosas estivese
impregnado do amor a Nai de Deus
que era caracteristica da vida de san
Xosemaria e que a recente visita a
Fatima acrecentaria.

Segundo alguns testemufios orais,
con motivo do curso de retiro que
predicou en Vigo, os seus
compafieiros enxefieiros ofrecéronlle
no Club Nautico unha cea-homenaxe
pola sua ordenacion sacerdotal.

Antes de comezar o curso de retiro
de marzo de 1945, o bispo Lopez
Ortiz propuxolle un plan non
previsto de antemdan: acudir a
inaugurar a escola de enxefieiros
forestais en Pontevedra. Aceptou



inmediatamente. Ao chegar ao lugar
de destino, o bispo pediu a don
Alvaro que dirixise unhas palabras
aos enxefieiros presentes no acto. D.
Eliodoro Gil lembraba daquel
encontro: "Fixolles unha impresion
moi boa o que tratase os problemas
de tipo profesional desde un punto
de vista cristian, o cal lles serviu
mais que uns exercicios espirituais.
Vian ademais, a alegria e a gran
importancia que daba don Alvaro a
ser sacerdote: moito mais que a ser
enxefieiro. Fixolles moitisimo ben.
Todo o que fixo don Alvaro entén foi
achegar a formacion cristia a todos
aqueles bos sefiores" (12).

A finais de setembro de 1945, Alvaro
del Portillo estivo de novo en Tui
acompanando a san Xosemaria, de
volta de Portugal cara ao norte de
Esparfia (13). Nese mesmo ano, dirixiu
unha meditacion a un grupo de
alumnas no colexio San Xosé de
Cluny de Vigo.



San Xosemaria estivo doce veces en
Portugal e en case todas elas
acompafioulle don Alvaro (14).

Outras estancias en Vigo e Tui

Desde 0 22 de agosto de 1947, 0
proximo beato estaba xunto a san
Xosemaria en Molinoviejo (casa de
convivencias proxima a Segovia) e
desde ali fixeron unha viaxe pastoral
a Galicia do 6 ao 18 de setembro (15).
Estiveron en Vigo e Tui do dia 8 ao
dia 10.

Ao ano seguinte, acompafiou a san
Xosemaria nunha viaxe pastoral do
23 de xullo ao 7 de outubro.
Estiveron en Molinoviejo (Segovia),
Madrid, San Sebastidn e Santiago de
Compostela (16). En Vigo e Tui
permaneceron do 9 ao 11 de
setembro de 1948.

Don Alvaro visitou con san
Xosemaria na sede de Accién Catélica
(c/ Velazquez Moreno de Vigo) a D.



Agustin Nandin, sacerdote,
consiliario de Accidn Catolica e
delegado diocesano de Obras
Misionales, que lles foi presentado
polo bispo Lopez Ortiz. O proximo
beato celebrou a Santa Misa en
varias ocasions na capela que ali
habia (17).

Alvaro del Portillo mantivo o trato
COS seus comparieiros enxefieiros con
ocasion das suas viaxes a Vigo.
Reuniase con eles para tratar algun
tema de vida cristia e orientarlles a
cada un en particular no que
quixesen. Os seus comparieiros
estaban orgullosos desa relacion con
el e asi llo dician ao bispo Lopez
Ortiz, sabendo a amizade que tifia
con don Alvaro e con san Xosemaria
(18).

En 1953, do 24 de setembro ao 7 de
novembro, o proximo beato
acompaifiou a san Xosemaria nunha
viaxe en automobil a Italia, Francia,



Espafia e Portugal (19). O dia 10 de
outubro sairon do Porto para estar
unhas horas en Tui e regresaron pola
noite.

A sua ultima estancia en Vigo tivo
lugar o 24 de xullo de 1961. Nese
veran, don Alvaro estaba xunto a san
Xosemaria en Inglaterra e vifio con el
na viaxe para entrevistarse co bispo
de Madrid, don Leopoldo Eijo e
Garay, que se atopaba en Vigo de
vacacions. Desde Biarritz
acompaifioulles don Florencio
Sanchez Bela, entén consiliario do
Opus Dei en Espafia e Isidoro
Rasines. A primeira hora do dia
seguinte marcharon a Santiago, onde
san Xosemaria tivo varios encontros
con universitarios no Colexio Maior
A Estila.

O Fundador do Opus Dei consideraba
e chamaba a don Alvaro saxum, roca,
pola sua firme fidelidade e humilde
entrega. Non lle eran alleas doenzas



fisicas que habitualmente superaba
co seu proverbial sorriso, &4 vez que
seguia fielmente os consellos
médicos.

Outro testemuiio do bispo Lopez
Ortiz

O bispo, despois de moitos anos de
labor pastoral na nosa diocese, foi
nomeado en 1969 bispo titular de
Grao e vicario xeneral Castrense.
Tras ser elixido don Alvaro o 15 de
setembro de 1975 sucesor de san
Xosemaria & fronte do Opus Dei,
recibiu unha afectuosisima carta do
gran amigo, o bispo Lopez Ortiz, na
que dicia: "Vexo que che
correspondeu a honra e a carga de
substituir ao noso queridisimo
Xosemaria na direccion da Obra.
Alégrome extraordinariamente pola
Obra. Ti cofiecias mellor que ninguén
as ideas e propositos do noso
inesquecible amigo. E de esperar que
tefias decision e entusiasmo para



seguilas. Asi llo pido ao Sefior. Esta
claro que pesara sobre ti esa
irreparable ausencia, pero desde o
ceo axudarache" (20).

Dous anos despois do falecemento de
san Xosemaria, don Alvaro escribia
ao bispo Lopez Ortiz: "Dame alegria
aproveitar esta oportunidade para
agradecerlle o grandisimo agarimo
que lle tivo sempre e o que -puideno
apreciar moitas veces- tenme a min.
O noso Fundador que sempre foi tan
agradecido, estallo devolvendo con
fartura desde o ceo e eu procurollo
pagar coas mifias oracions e o meu
afecto" (21). O 4 de marzo de 1992
falecia en Madrid o bispo Lopez
Ortiz, pesaroso de non poder asistir a
beatificacion do seu amigo
Xosemaria, que teria lugar poucos
meses despois na praza de San
Pedro, en Roma, presidida polo papa
Xoan Paulo II.

Notas bibliograficas:



(1) Arquivo do "Istituto Storico San
Xosemaria Escriva".

(2) Xosé Carlos Martin da Fouce.
"Studia et Documenta”, vol. 6, Roma
2012, "Un amigo de san Xosemaria:
Xosé Lopez Ortiz, OSA, bispo e
historiador”, pax. 94.

(3) Hugo de Azevedo. "Mision
Cumprida. Monsefior Alvaro del
Portillo", Edicions Palabra S.A., 22
edicion, Madrid 2012, pax. 97.

(4) Hugo de Azevedo. "Studia et
Documenta’, vol. 1, Roma 2007, paxs.
15-22, "Primeiras viagens de san
Xosemaria a Portugal (1945)".

(5) Xosé Carlos Martin da Fouce.
"Studia et Documenta", vol. 6, Roma
2012, "Un amigo de san Xosemaria:
Xosé Lopez Ortiz, OSA, bispo e
historiador", pax. 111.

(6) Testemurtio de D. Eliodoro Gil, que
foi secretario do bispo Lopez Ortiz.



(7) Disponse en arquivo de copia de
recordatorio-invitacion a eses
exercicios espirituais.

(8) Xavier Medina Bayo. "Alvaro del
Portillo. Un home fiel", Rialp, Madrid
2012, pax. 257.

(9) Xavier Medina Bayo. "Alvaro del
Portillo. Un home fiel", Rialp, Madrid
2012, pax. 256 e ss.

(10) Xavier Medina Bayo. "Alvaro del
Portillo. Un home fiel", Rialp, Madrid
2012, pax. 258.

(11) Hugo de Azevedo. "Mision
cumprida. Monsefior Alvaro del
Portillo", Edicions Palabra S.A., 22
edicion, Madrid 2012, paxs. 8 e 9.

(12) Xavier Medina Bayo. "Alvaro del
Portillo. Un home fiel", Rialp, Madrid
2012, pax. 258.



(13) Xavier Medina Bayo. "Alvaro del
Portillo. Un home fiel", Rialp, Madrid
2012, pax. 703.

(14) Hugo de Azevedo. "Studia et
Documenta”, vol 1, Roma 2007, pax.
15, "Primeiras viagens de san
Josemaria a Portugal (1945)".

(15) Xavier Medina Bayo. "Alvaro del
Portillo. Un home fiel", Rialp, Madrid
2012, pax. 705.

(16) Xavier Medina Bayo. "Alvaro del
Portillo. Un home fiel", Rialp, Madrid
2012, pax. 705.

(17) Testemuno de D. Vicente Souto,
que foi coengo da catedral de Tui-
Vigo e profesor de Liturxia.

(18) Testemuiio de D. Eliodoro Gil.

(19) Xavier Medina Bayo. "Alvaro del
Portillo. Un home fiel", Rialp, Madrid
2012, pax. 707.



(20) Xosé Carlos Martin da Fouce.
"Studia et Documenta”, vol. 6, Roma
2012, pax. 107, "Un amigo de san
Xosemaria: Xosé Lopez Ortiz, OSA,
bispo e historiador".

(21) Xosé Carlos Martin da Fouce.
"Studia et Documenta", vol. 6, Roma
2012, pax. 92, "Un amigo de san
Xosemaria: Xosé Lopez Ortiz, OSA,
bispo e historiador".

pdf | document generated
automatically from https://
dev.opusdei.org/gl-es/article/o-proximo-
beato-alvaro-del-portillo-e-vigo/
(14-08-2025)


https://dev.opusdei.org/gl-es/article/o-proximo-beato-alvaro-del-portillo-e-vigo/
https://dev.opusdei.org/gl-es/article/o-proximo-beato-alvaro-del-portillo-e-vigo/
https://dev.opusdei.org/gl-es/article/o-proximo-beato-alvaro-del-portillo-e-vigo/

	O próximo Beato Álvaro del Portillo e Vigo

